
Дошлорг
Бозбуъачал (да) – колдовство.
БIийг (я) – козлёнок.
ВирбаIа (ба) – татарник (осли-
ный репейник).
Говрбаьри (ва) – всадник, наезд-
ник.
Ешап (да) – ведьма, старуха-кол-
дунья.
Кир (я) – груз.
Коана (я) – пригоршня, горсть.
Къу (ва) – вор.
Фос (я) – добыча.
Хир (да) – резьба.
Хьужг (лайкIалъухарг) (да) – под-
снежник.
Чкъорд (я) – жаворонок.
Шай (да) – пять копеек.
Эрз (ба) – камыш.

«СелаIад»  (Радуга)  №4, 2024
Детский журнал.
Учредитель: ГАУ РИ 
«Издательский дом «Сердало».
Издается с сентября 1986 года
на ингушском языке.
Зарегистрирован Управлением 
Федеральной службы 
по надзору в сфере связи, 
информационных технологий 
и массовых коммуникаций 
по Республике Ингушетия.
Регистрационный номер
ПИ № ТУ06 - 00029
от 19 сентября 2019 г.
Главный редактор Курскиев И.М.
Художественный редактор А. Х. Даурбекова.
Обложка художника А. Х. Даурбековой.
Дизайн И. М. Курскиева
Сдано в набор 11.04.2024 г.
Подписано к печати 22.04.2024 г.
Дата выхода в свет 30.04.2024 г.
Формат 60х84 1/8.
Бумага офсетная.
Печать офсетная.
Уч.-изд. л. 2,2.
Тираж 2000.  
Адрес редакции и издателя:
386101, Республика Ингушетия,
г. Назрань, пр. И. Базоркина, 60.
Сайт: selaad.ru. Email.: seIaad.ri@maiI.ru
Телефон: 8 (8734) 77-11-84.
Отпечатано в Издательстве «Южный регион», 
357600, Ставропольский край, 
г. Ессентуки, ул. Никольская, 5.

ПХОРАГIА: 1. Пхьида кIориг. 6. Хьун 
паччахь. 8. Iаьржа, бIайхача мехка дIа-
уха оалхазар. 9. Хьун хьайба.

Кроссворда дашхаргаш да 15-ча оагIон тIа.

Кроссворда хаттараш:

«Дийнаташ» Оттаяьр - 
Iарчакханаькъан С.

УРАГIА: 1. Низ бола аькха. 2. БIы а бу цо, къ-
орга чу а бах. 3. ЖIале кIориг. 4. Зовза аькха. 5. 
Новкъа мо атта лел из гаьнаш тIа а. 7. Майра, низ 
бола оалхазар. 10. Iа даккха дуса оалхазар.

Кроссворда дашхаргаш:

ПхорагIа: 1. Чамакодилг. 6. Лом. 
8. Чхьовка. 9. Лийг.
УрагIа: 1. Ча. 2. Дахка. 3. КIа-
зилг. 4. Пхьагал. 5. Маймал. 7. 
Маккхал. 10. Къайг. 

Хьоашаланаькъан Iаьла

Базии БIазии
Йижа, Бази; вижа, БӀази,
йоагӀа шоана бирса бози,
бозена тӀехьа кӀаза я,
кӀазилга хачи боза я!

Шолжа йисте
Шерача шув тӀа
дажаш доахк шерч,
Шолжа шаршалла
шоршалаш шерш.

ЗIамига йоачан
ТӀехйоалаш, морхо
догӀа легаду-
хьекхача михо
дотув дегаду.

Мустагударг
Хий техача мустагударга
тӀера хий Ӏоух.
Мустъеннача муста гударгах
Миста хьаж хьаух.

Iочуязъе сурташ тIарча 
хIамай цIераш



Горчхананаькъан Лианай сурт.
гI. Наьсаре, СОШ № 2, 7 «а» класс.

Котанаькъан Iаддал-Рахьмана сурт.
гI. Наьсаре, СОШ № 2, 6 «а» класс.

БЕРИЙ КХОЛЛАМБЕРИЙ КХОЛЛАМ

Таржам даьр 
Iарчакханаькъан С. 

Баскилги 
ахкеи

Ма хоза да
ДIайха ахка!
Йиш я новкъа
ГIудалкх хахка.

Зунгат доагIа
КIи фийг бахьа;
Хьара бихьа,
ЛерхI из ахьа.

Йиш я Iаса
Баь тIа дига,
Дукха хIама
Гуш хул цига.

Баскилг дагIа,
КIина ха деш.
Шераш дIаух,
Баскилг къадеш.

Овшанаькъан Дана,
Сурхо тIара ООШ, 

6 «а» класс.

БIаьстии 
йиIиги

БIаьсти еча
Аравувлаш,
КIаьнк лел говраш
Хи тIа кхувлаш.

Хьажал, йиIиг
Еций говза?!
ЙиIиг йода
Ара ловза.

Цхьурой ХIажар,
Сурхо тIара ООШ, 

6 «а» класс.

КIийле яьча нийсденна цогал, доккха 
эхь а хулаш,  цIог доацаш дисад. Из къ-
айладахьар духьа, цо деррига цогалаш 
тIахьийхад, шоай цIогарч дIадахара. Уж 
хьа а гулдаь, тешаде гIерташ, къамаьл даьд 
цо, царна  а цIогарч дIадахар толаш хила-
рах: цкъа-дале, уж вайга хоза тац; шозла-
гIа-дале, леладе хала а да уж. 

Цунна жоп луш, цхьан цогала аьннад:
- ЭхI,  цу тайпара хьехам тхона бе от-

таргдацар хьо, нагахьа санна хьайна цох 
цхьа пайда боалаш ца хилча.

КIоанолго бувц, шоашта пайда бар 
духьа, цIенача дег тIара доаца хьехамаш 
деш бола нах.

ЦIог доаца цогал
Эзоп

Цхьан сага боргIалаш лела-
еш хиннай. Базар тIа йохкаш, 
караIомаяь акха котам яйнай 
цунна. БоргIалашца цхьана ле-
лаергйолаш, ийца а ийца, чу-
енай цо из. Бакъда боргIалаш 
даим леташ хиннай цох, из шо-
ашта юкъера эккхае гIерташ. 
Сагото кхаьча акха котам хин-
най, ше кхыча фух йоландаь 
царна гоама я мотташ. Цхьа ха 
яьлча, цунна дайнад боргIалаш 
шоайла а цIеша йиззалца  ле-
таш, тIаккха цо аьннад:

- Зехьа хийттад сона, боргIа-
лашта се гоама я, аьнна, хIанз 
аз кхетадаьд, уж шоайла а къа-
хетам боацаш хилар.

КIоанолго яхачох, лоалахоша 
деш дола халахетар ла аттагIа 
хул,  цар шоай кхоачарле а кхо-
еш цахилар зийча.

БоргIалаши акха котамаши

Дика саг Iоажал йолаш вац, хIана аьлча наха цIаккха вицлуц из, ва-
хар дита, Iел дунен тIа кхаьчача а. Цун хоза гIулакхаш, дика цIи яха юс. 
Иштта, шийх долча дагалоацамашка гIолла наха йIовхал телаш, цар 
дегашка ваха висав хIанз са вувца безам бола саг а. Из ва Дидиганаь-
къан Бексолта Борис. Кховзткъа иттлагIча шерий юхьиг яр из. Со деша 
вагIар Наьсарерча № 1 йолча юкъерча ишколе. Цига балха вера керда 
хьехархо. Тхона хьалхашка латтар лакхача дегIара зIамига саг. Ше Ка-
захстанера дукха ха йоацаш цIавенилга хьахайтар цо.

Бексолта Борис ваь хиннав 1936 шера. Уж виъ вошеи ши йишеи хин-
над. Йижарий зIамига болаш байнаб. Саварбик, Жамалда, Бек-хан яха-
ча кIаьнкашта юкъе Борис кхоалагIа хиннав. Мар венначул тIехьагIа, 
цу зIамигача кIаьнкашца цхьаь юс цар нана Белхарой Зайнала Iайши. 
Цу хьале йолаш Сибре а юг. Бориса цIермашиннаькъахой ишкол йоак-
кх Акмолинске. Деша отт лоаман- металлургически институте, бакъда 
Сибре бихьача нахах ва аьле дIавоаккх. Цул тIехьаг1а, цо комсомоль-
ски болх баьб, вай цIадаьхкачул тIехьагIа комсомола Нохч-ГIалгIай об-
кома секретарь хиннав. Дийшад партийни ишколан газетаца болх бе 
Iомалуча отделене. ДIахо кхы а массехк вузе дийшад Дидиганаькъан 
Бориса. ТIехьагIо цо яздергда, ший нана БатIал-Хьажий цIен тIара хи-
лар бахьан долаш, дIахо балха тIа лакхвалийтанзар ше, аьнна. Иштта 
тайп-тайпарча вахара наькъаша, ший кхело воалаваьвар из Наьсарерча 
ишколе.

Истори хьехаш цхьа юкъ яьккхачул тIехьагIа, тхона хезар из сай-
ранарча ишколан кулгалде хьожаваьв аьнна. Цу заман чухь яр ШРМ 
(школа рабочей молодёжи) оалаш йола ишкол. Дийнахьа деша мукъа 
боацача, балха болча кагийча нахаи мехкараштеи лаьрхIа яр из. Борис, 
ший мехка цIавенача хана, ваха сецар Наьсарерча эггара хозагIа цIи 
йолча урам тIа. Улица Мира оалар цох. Цу хана дезалцара къаьста вар 
из, Ужахьанаькъан Роза яхача литературоведа яь йоI йолаш. Цо шозла-
гIа йоалаяьр Гадаборшанаькъан Iалаудина Аза яр. 

Дидиганаькъан Борис редактор волча юкъа шозза хувцалу газета 
цIераш. Юххьанца цох хул «Наьсархо», цул тIехьагIа «Наьсарен оаз. 
Цхьаькха цхьа газет а леладир цо. Лоалахой шин республикан юкъе 
тIема хьал эттача хана, цхьан юкъа йола администраци хьаяьяр шинна 
къаман гIулакхашта доал а кулгал а дергдолаш. «Вестник Ингушетии» 
аьнна цIи а тилла, цу администраце гIонча санна арадийлар республи-
кански газет. Тахан Борис вайца вац, из кхелхав 1995 шера.

Дидиганаькъан Бексолта Борис
Салиханов А.

Эсамарзанаькъан Iалаудин

Дахкилг
Дахко дахкилгага аьннад: 
«Нанай циск-м сомадаьннад».
Амма дахкилг ловзаш лел,
Цунга хьежаш циск а дел. 

Хов цунна гайна-ганза; 
Дахкилг шийна, хайна-ханза, 
Кхоачаргболга циска кара,
Хьерчаргболга циска мархIа.

Дударанаькъан Макка

СелаIад 
ДогIа дийлха малх арабаьлча,
Гучаэккх сиха селаIад.
Айламе цо къоагайича,
Гаьнара лепаш, вуг гIад.

ВорхI бос болга гойташ,
Тов мо цIе ба хьалхарбар,
Моажа болга шоллагIа гойташ,
IажагIа кхоалагIа - белгалбар.

Буц мо баьццара биълагIа байча,
Сийрда-сийна тIехьа боагIа,
Баьде-сийна сигаленца тайча,
Шаькъа бос ба ворхIлагIа.

Ахкан замах дийлхача догIа,
Тамашенаш вайна яйт;
ЦIена уйлаш дег чу йоагIа, 
Кхоллам хозне гаргаяйт. 

Маматанаькъан Марет

Тха юртара нани
Яхаш я тха юрта нани,
Кхы тайпа цIи яккхац цох цхьанне.
Лелаю цо зIамига беш,
Я из бешах доаккхал деш,
Москал, котам, боабашк, гIаж,
Кхы а бешкарта етт ба Iеш.
Я из нани хьинар долаш,
Кулгаш да цун беркат долаш.
Нани берашта дукха еза,
Йистхилар да цунна мерза,
КIолд чуелла локъамаш
Оал цо берашка: «Яалаш!»
Пайда боаца Iокхосс саьгIаз,
Чура че ца яккха даькъаз.
Яа комсаш, даа бIараш,
Дарбане да уж, дIахалаш.
Нана, яхийла хьо дукха,
Беркат долаш да хьа рузкъа 
Даим хийла йолаш могаш,
ЦIаккха ма хийла хIамах хьагаш!

Ширача хана денз, шоай мохк лорабеш, 
тIема гIалаш еш, цар тIа ха лоаттадеш, цар 
бовхьамаш тIа хоама цIераш йоагаеш, хьа-
баьхкаб вай дай. Уж хозахета деш хIамаш 
хиннадац; гIаьрахоех шоаш а, шоай дезалаш 
а, къам а лораде гIийртаб уж. Цхьаболча йоа-
зонхоша, масала, Дахкилганаькъан ИбрахIи-
ма «Куке денал» мохк лорабеш латтача на-
хах «хаьхой» аьннад; Беканаькъан Тембота 
«Ачамаза-Боарз» яхача дувцар тIа «чIоагIа-
ленаш-посташ», «ха» аьннад. Хиннадеций, 
тахан деций вай мохк лорабеш латта саг 
белгалвеш дола дош? Дукха ха йоацаш, хал-
къа йоазонхочо Коазой Iийсас яздаь «Ивизда 
ГIазд» яха роман дешаш, цун дошлорга тIара 
корадир сона «зовр, зоврхо – пограничник», 
«Зовр-Ков – погранзастава» яха дешаш. Дув-
цаш хезад, БуротIе (Владикавказ) яха шахьар 
йиллача моттиге, гIалгIай Зовра-Ков яха юрт 
хиннай оалаш. Хетаргахьа, цигара хьайоа-
гIа Зовранаькъан тайпан цIи а. Цхьабакъда 
зовр яхача дешал хьалхагIа а цул къаьнагIа 
а цхьаькха дош хиннад аьнна хет сона, по-
граничник яхача деша маIан долаш. Из да 
анзор яхар. Хьож вай цун маIан тахка. ГIал-
гIай метта ан, анаюх, анайист яхача дешаша 
белгалду, эрсий меттала аьлча, горизонт; зор 
яхача дешах хьадаьннад зе, зер, зув, зувр (ви-
дить, наблюдать, наблюдатель) яха дешаш. 
Вешта аьлча, ше ма дарра таржам дича, ан-
зор яхилга да «человек, наблюдающий за го-
ризонтом». Таханарча эрсий меттаца аьлча, 
анзор – из пограничник ва.

 Анзор яха дош мел къаьна да ха хала дац. 
Масала, са даь-даь даь-да Анзор яхаш хин-
нав. МаIача сага из цIи а хьайоагIаш 
я, мохк лорабеча сага цIергара. 
Ала йиш я « Сахиллалца лоа-
ман мохк лорабеш, бIаргно-
гIар ца тохаш, набара сийг 
ца беш, лаьттар гIалгIай 
къамах бола анзораш», 

«ЖIайрахьа кхале Iойиллай, Пхьилекъонгий 
Саварбика цIи лелаеш йола анзорий Iече».

 Из дош а вай дошлоргашта юкъе хилча 
бакъахьа хет сона, кхы а дицденна дIадала-
лехь.

Iарчакханаькъан Сали

Анзор

ЗаггIе делар бераш ара,
Iалам царга а дел.
БIийга тIехьаудаш, Аза
Барталъухаш лел.

«Аза-за-за», - цунга яхаш,
Шевар цунах вел.
Еха гола, бIеха барзкъаш,
Хьажал, мишта лел.

Берий делар, бегаш, ловзар,
ДIа мел кхаьчача зел.
Малав царна хозне телар?
БIаьстен зизай цIел.

Тайп-тайпара зизай аре,
Гой, ма хоза тов.
ХIара бера догилг хьаьсте,
Ле вай зизай цIов.

Мух
Мух шортта,
НаIарах арабаьлар.
Корах пIелг а теха,
Тхов тIагIолла бедар.

КIезига-дукха лайза,
Шолхий ткъовронашца.
Бегаш беш хьийза,
Вирхьазилгаца гаьн тIа.

Баламаш хьалнийсдаь,
Къона ткъамаш хийца.
ГIетта урагIбахар,
Дема лараш ийца.

Кхоартой Марет

Цхьаннахьа гаьнна лоамашта дехьа, я Фу-
ра-фаьлг яха шахьар. Цу шахьар тӀа дахаш да 
тамашийна оакхарий. Цу оакхарех цхьайолча 
хана боамбе ловзоргаш хьахулаш, тӀаккха юха 
дийнлуш хиннад. Иштта тамашийна хиннад 
уж.

Цу шахьаре дахаш хиннад цогал. Из цогал 
арадаьннад ший къорга чура саготалла. ДогӀа 
хиннад ӀотӀадоагӀаш. ТӀоадабаь бекх болаш, 
додаш хиннад из, наькъ тӀа даьнна. ВӀалла ца 
соцаш, машинаш лелаш хиннай цу наькъ тӀа-
гӀолла. «Вай, хӀанз со дехьа мишта дала де-
за-те?» - хийттад  цунна.

Латташ, кхо бӀарг болаш хӀама яйнай цун-
на. ДӀатӀадаха хаьттад цо: «Хьааргдацар Ӏа, 
тӀех мишта дала деза укх наькъа?» Из хӀама 
йистхулаш яцар. БӀаргаш дар цун доагаш. 
Цкъа цӀе бос хьаллоталора, тӀаккха ӀажагӀа, 
тӀехьа баьццара бос хулар. Кхы из йист ца 
хинна, наькъ тӀа дӀатӀадаьнна, машин тӀатоха-
чара яьлар цунна.

Мичара дера ца ховш, сигаларча аьрзе хьа-

лаьца лаккха хьалдихьа цогал Ӏохеца безам 
хиннабар цун, хӀаьта а Ӏохецанзар цо из. Аьрзе 
дӀадехьар цогал ший бӀы болча. Аьрзе бӀена 
чу ягӀар меца йолаш ши кӀориг. Из бӀаргадай-
ча цогал, кхераденна, Ӏодийлхар: «Ма даалахь 
со, зӀамига кӀоригаш я са», - аьнна.

Аьрзи ладувгӀа безам болаш яцар. – «Со 
аьрзей инспектор я; наькъ тӀа мел доаллар 
бӀаргагу сона. Дехьадала йиш йоацач метте, 
дехьадала доалларий хьо? Цудухьа…» оалла-
шехь, Ӏочукхессар аьрзе ший кӀоригашта цо-
гал. Кхераденна боамбе ловзорг хьахилар цох.  
КӀоригаша дӀааракхессар из бӀена чура.

Лаьтта Ӏодежача юха цогал хьахилар цох. 
ТӀаккха Ӏомае доладелар бокъонаш. Светофор 
фуй хайра цунна. ЦӀе бос боагача хана, тӀехда-
ла йиш йоацилга хайра цунна, ӀажагӀа бос «са-
бар» яхилга, баьццара бос боагаш бӀаргабай-
ча – «дӀагӀо» яхилга. ТӀаккха тӀехдала моттиг, 
кӀай шувнаш ухаш, хул. Деррига шийна хай-
начул тӀехьагӀа, ший кӀоригашта дӀахьийхар 
цогало, наькъ тӀа лелара бокъонаш.

Маматанаькъан Марет

Наькъа тIа лелара бокъонаш

Iарчакханаькъан Сали

Лоамашкара 
доагIаш

Лоамашка лийнна
БIарччача денна;
Тхо гаргакхаьчад,
Iеш долча цIенна.

Лоаман фо диа,
Кхийхка лоа Iайша;
ЦIадоагIаш латт тхо,
Ворда тIа хайша.
	

Дебаранаькъан Хади

БIаьстан 
Iалам 

БIаьсти яьннай, маьлхо хьесташ,
Зизаш дагIа баьца тIа кхесташ.
Лаьтта дIохалуш, Iи хьалъух,
ДогIо, делхаш, ший пурх тох. 

КIормацилгаш гIетташ лел,
Iаламца гIоздувлаш дел.
Зунгат, чоапилг маьлхага гIерт, 
Цар бIаьстенца шоай сакъерд.

Таржам даьр Iарчакханаькъан Сали

Шаповалов ВладиславБаскетбол
Баскетбола
Тускар магIа,
Оттадаьд аз
Берий цIагIа.

Волалу со
Бургац ювса,
Из тускар чу
Iочукхувса.

Нарс
Дувцаш
Хьалхаваьнначох,
Даде тхога
Аьнначох,
Хьакховдабаь
Къаьна пхьарс,
Цунна лургья
Йоккха нарс.

Телефон
ХIанз со телефонах ловз,
Цу чу вагIар  сога цIовз.
Телефоно гургал тох,
ЦIагIа латта сатем бох.
IотIахьу аз цунна юхь:
«ЛадувгIаш я!» - тох аз мухь.

ДIоагIа 
хьувзаду теник

Теникаца
Этте ловза,
ДIоагIа ду аз
Лерг мо хьовза.
Оаз хозаш мо
ЖIале «гIалха»;
Теник лечкъар,
Маьнге кIалха.

Алапаши 
таьрахьаши

Алапаш, таьрахьаш,
Керта чу кхувргдолаш,
ДIадув аз, ишколе
Шоаш хьалтIадувргдолаш.

Шоана цогилг дувцаш,
Бувца воалл со фаьлг.
Дошо долаш санна,
Сацац цун тӀа бӀарг.

Малх ба сийрда хьежаш,
Леп цун хӀара чо.
Дац из цхьаннех дашаш,
Яхаш да из «со».

Шийх хет цунна аьла,
Массанех хет лай.
ЦаӀ хиннаб цар овла,
ЦаӀаш хиннаб дай.

Рузкъо толхадаьд из,
Сонтадаьккха дог,
Да из доккха Ӏовдал,
Харцахьа лувз ког.

БӀарахой Ӏаддал-Хьамид

Цогилг 

Ломо, раьза доацаш, 
Техар цунна тӀод.
ТӀера мос дӀаяхар,
Техача мо кӀод.

Дедар тӀаккха цогилг,
Ӏачуделла цӀог, 
Масса додар, лаьтта
Ӏо ца отташ ког.

ТӀаккха аьлар цоге
Са доттагӀа – борз.
Ломал майрагӀа хул из,
Ӏочумелча морз.

Довзаш да цун денал,
Массар ду цун сий -
Берза дора тешал,
ДоттагӀа хеташ ший.

Цунца къоала ухаш,
Доадеш дерста жа,
Цунца думий буаш,
Йоаккхаргья аз ха.

Уйла ешше, ког ший
Гон тӀа баккха отт,
Долалу из кура
Батах хьекха мотт.

Бози йоагӀаш яйна,
Хьесталуш цо дувц,
Духьалдода цунна,
Берза хьалха сувц.

Цогалий садуъ цо,
Бувцаш лира тӀом:
«Сона эшаш дац шо,
Са доттагӀа - лом».

Майда  йолча даьхка,
Цогеша бу барт,
Шоашта гаьнадаккха,
Йохаяь цун бат.

Наькъа додаш цунна,
БӀаргадайра лом.
Дар из тхьайса уллаш,
Когех боаллаш дом.

«Хозий хьона бозий…» -
Алалехь кхы дош,
Борз тӀакхийтар цунна,
Аьгар цоге гош.

Корчадир из хоттал,
Толхабир цун бекх.
Сонтал дагайоацаш,
Цогал новкъа текх.

Дедар тӀаккха цоги,
ЖӀалеш тӀехьауд;
Халла кӀалхардаьлар,
Шийна ялехь суд.

Довзаш дац из царна,
Кхолха го баьб цар,
ТӀехкаш ека яьлар,
Кагдеш санна зӀар.

Цогилг дагӀа делхаш,
БӀаргех Ӏоух хий…
Хьайчар лоархӀаш веце,
Халахь, дайнад сий.


